
INSTRUCIÓNS SOBRE O PROCESO DE ADMISIÓN PARA O CURSO ACADÉMICO 2024-2025 

 
INSTRUCIÓNS: 
1. PRAZO 
O prazo de presentación das solicitudes ordinarias de admisión abranguerá do día 1 ao 20 de marzo de 2024. 

 
2. SOLICITUDES 

 
a) A solicitude de admisión realizarase no modelo ED550B-anexo II e a comprobación dos membros da unidade 
familiar no anexo II bis. 

 
As persoas solicitantes poderán: 

 

- Cubrir os formularios na aplicación admisionalumnado e presentalos por vía electrónica, a través da 
sede electrónica da Xunta de Galicia, sempre que se dispoñan de certificado dixital ou de Chave365. O 
anexo II-bis, unha vez cuberto, deberán imprimilo, asinalo e axuntalo coa solicitude (anexo II). 

 

- Descargar os formularios da aplicación admisionalumnado, da sede electrónica da Xunta de Galicia 
(dirección http://www.xunta.es/portada) ou da páxina web desta consellería (dirección 
https://www.edu.xunta.gal/portal/node/32849) para cubrilos manualmente e presentalos de forma 
presencial. 

 
Os formularios estarán dispoñibles o 1 de marzo de 2024. 

 
b) No centro facilitarase, de forma gratuíta, unha copia en papel dos formularios ás persoas interesadas. 

 
c) A solicitude será única. Unha solicitude de admisión presentada nun centro educativo poderá anularse mediante 
a presentación doutra solicitude posterior, indicando expresamente por escrito que queda sen efecto a anterior. 
 
d) A solicitude de reserva, admisión ou escolarización extraordinaria deberá estar asinada por calquera das persoas 
proxenitoras, titoras ou acolledoras do alumno/a menor de idade non emancipado. Deberá constar o 
consentimento expreso da outra persoa proxenitora, titora ou acolledora no anexo de comprobación de datos dos 
membros computables da unidade familiar e consentimento (anexos I-bis, II-bis e III-bis). 

 
Cando falte o consentimento expreso da outra persoa proxenitora para a escolarización, mentres non se produza a resolución xudicial 

nos termos previstos no artigo 156 do Código civil, manterase a situación de escolarización existente, se a houbese; no caso contrario, 

escolarizarase o menor, provisionalmente, tendo en conta a solicitude e o certificado de convivencia. 

 
1. COMPOSICIÓN DA UNIDADE FAMILIAR 

 Membros computables da unidade familiar 

1. Para os efectos desta orde, terán a consideración de membros computables da unidade familiar: 

a) As persoas proxenitoras non separadas legalmente nin divorciadas ou, de ser o caso, as titoras ou acolledoras do 

alumnado. 

b) Os/as fillos/as menores de idade. 

c) Os/as fillos/as maiores de idade con discapacidade que estean incapacitados/as xudicialmente suxeitos á patria 

potestade prorrogada ou rehabilitada. 
 

d) Os/as fillos/as solteiros menores de 25 anos se conviven no domicilio familiar. 

e) A persoa que, por novo matrimonio, en situación de unión de feito ou análoga relación de afectividade ás 
anteriores con convivencia, resida no domicilio familiar coa persoa proxenitora do alumnado, agás nos casos de 
custodia compartida. 

 

http://www.xunta.es/portada
https://www.edu.xunta.gal/portal/node/32849

2. As persoas proxenitoras separadas legalmente ou divorciadas con custodia compartida forman unha unidade 

familiar cos fillos que teñen en común. 

3. Cando non exista vínculo matrimonial, a unidade familiar entenderase constituída polas persoas proxenitoras e 

todos os descendentes que convivan con eles e que reúnan os requisitos do número 1. 

4. Non terá a consideración de membro computable da unidade familiar: 

a) A persoa proxenitora que non teña a custodia, nos casos de separación ou divorcio. 

b) O agresor, nos casos de violencia de xénero. 

5. En todo caso, terase en conta a situación persoal, a composición da unidade familiar e os criterios de admisión 

por referencia á data de inicio do prazo para presentar, solicitudes de admisión, agás os datos económicos (renda e 

IPREM), que serán do exercicio fiscal anterior en 2 anos ao ano natural da solicitude .DECLARACIÓN DO 2022 

 
Polo tanto, nos casos de separación ou divorcio: 

 

- Con custodia compartida: a unidade familiar está composta polas persoas proxenitoras e os seus descendente 
comúns. 

 

- Con custodia exclusiva: a unidade familiar está composta pola persoa proxenitora que teña a custodia exclusiva e 
os fillos suxeitos a esta custodia; e de ser o caso, polo novo cónxuxe ou persoa unida por análoga relación de 
afectividade á persoa proxenitora. Non se inclúe á outra persoa proxenitora do alumnado. 

 
2. APLICACIÓN DOS CRITERIOS XERAIS DE ADMISIÓN DE ALUMNADO 

 
Consultaranse de forma automática: 

 
- Domicilio fiscal, condición de familia numerosa e discapacidade recoñecida pola xunta de Galicia do 
alumnado, proxenitores, titores ou irmáns, cando non se opoñan expresamente na solicitude. 

- Renda per cápita dos membros computables da unidade familiar, cando se consinta expresamente na 
solicitude. 

 
Nos casos en que se opoñan á consulta ou non a consintan, deberán achegar o correspondente documento 
acreditativo. 

 

 Na valoración do criterio de irmás ou irmáns matriculados en centros educativos públicos (artigo 9.1
.
a) do 

Decreto 13/2022, do 3 de febreiro), consideraranse os escolarizados no centro adscrito ou no de adscrición no 
nivel inmediato superior. 
 

 Para os efectos da valoración do criterio de proximidade do centro ao domicilio familiar (artigo 9.1.b) do Decreto 
13/2022, do 3 de febreiro), a certificación do padrón municipal de habitantes expedida polo órgano 
competente do concello, será o principal medio de acreditación das circunstancias da unidade familiar: 
domicilio familiar, membros da familia que conviven nel e data de alta na vivenda. 

 

 Para a valoración da renda per cápita da unidade familiar (artigo 9.1.c) do Decreto 13/2022, do 3 de febreiro), 
as persoas interesadas deberán facer constar a cantidade correspondente á base impoñible no caso de 
declaración conxunta, ou á base impoñible de cada un dos declarantes da unidade familiar, no caso de 
declaración individual. 

 

 Enténdese por familia monoparental (artigo 9.1.g) do Decreto 13/2022, do 3 de febreiro)o núcleo familiar 
composto por un único proxenitor ou proxenitora que non conviva con outra persoa coa que manteña 
unha relación análoga á conxugal e os fillos ou fillas, tutelados e acollidos ao seu cargo nos supostos recollidos 
no artigo 13 da Lei 3/2011, do 30 de xuño, de apoio á familia e á convivencia de Galicia. 

Para a valoración do criterio de familia monoparental, a persoa interesada terá que presentar a certificación de 

recoñecemento da Dirección Xeral de Familia, Infancia e Dinamización Demográfica da Consellería de Política 
Social da Xunta de Galicia ou pola autoridade competente doutras administracións públicas. 

 

 A existencia de discapacidade pode acreditarse: 

- Mediante un certificado de recoñecemento do grao de discapacidade. 

- Mediante a xustificación de cobro dunha pensión da Seguridade Social por incapacidade permanente total, 
absoluta ou gran invalidez ou dunha pensión equivalente de Clases Pasivas. 

 

 Para a consideración de vítima de violencia de xénero (artigo 9.1.i) do Decreto 13/2022, do 3 de febreiro), 
atenderase ao documento que acredite a dita situación conforme ao previsto na normativa vixente. 
 

 Para a consideración de vítima de terrorismo (artigo 9.1.j) do Decreto 13/2022, do 3 de febreiro), atenderase ao 
documento que acredite a dita situación conforme ao previsto na normativa vixente. 
 

3. LISTAXES DE PERSOAS ADMITIDAS E NON ADMITIDAS 
 

A consulta das listaxes poderá ser: 
 
- Presencial: Única e exclusivamente no taboleiro de anuncios situado no interior do edificio escolar. En base ás 
recomendacións vixentes en materia de protección de datos persoais, non se poderá realizar por ningún outro medio 
físico de publicación (exemplo: os taboleiros ou as zonas acristaladas visibles desde o exterior do centro). 

 

- Non presencial: Única e exclusivamente a través da aplicación admisionalumnado empregando a Chave365 ou 
certificado dixital.  
 
En base ás recomendacións vixentes en materia de protección de datos persoais non se poderá realizar a través de 
ningún outro medio electrónico de publicación (exemplo: as listaxes en aberto na páxina web propia do centro 
educativo). 
 
 Non obstante, na páxina web poderase anunciar o momento en que as listaxes estean dispoñibles na aplicación. 

 
4. EMPATE NA PUNTUACIÓN 

 
No caso de empate na puntuación, aplicaranse sucesivamente os criterios de desempate do artigo 9 do Decreto 
13/2022, do 3 de febreiro. De manterse este, resolverase por sorteo público conforme ao previsto no artigo 29 da 
Orde do 12 de marzo de 2013. Para os efectos de aplicación destes criterios, se a alumna ou o alumno carece de 
segundo apelido, o lugar deste será ocupado polo nome. 

 
5. ADMISIÓN E FORMALIZACIÓN DA MATRÍCULA 

 
A matrícula formalizarase mediante a presentación do correspondente formulario na administración do centro 
entre o 20 e 30 de xuño. 

 
 
 
 
 
 
 
 
 
 
 
 
 
 

  DECRETO 13/2022, do 3 de febreiro, polo que se regula a admisión de alumnado en centros docentes sostidos con fondos públicos que imparten as ensinanzas de 
segundo ciclo de educación infantil, de educación primaria, de educación secundaria obrigatoria e de bacharelato reguladas na Lei orgánica 2/2006, do 3 de maio, de 
educación. 

 ORDE do 12 de marzo de 2013 pola que se desenvolve o procedemento para a admisión do alumnado en centros docentes sustentados con fondos públicos que impartan 
ensinanzas de 2º ciclo de educación infantil, de educación primaria, de educación secundaria obrigatoria e de bacharelato reguladas na Lei orgánica 2/2006, do 3 de 
maio, de educación. 

 ORDE do 25 de xaneiro de 2017 pola que se modifica a Orde do 12 de marzo de 2013 pola que se desenvolve o procedemento para a admisión do alumnado en centros 
docentes sustentados con fondos públicos que impartan ensinanzas de 2º ciclo de educación infantil, de educación primaria, de educación secundaria obrigatoria e de 

bacharelato reguladas na Lei orgánica 2/2006, do 3 de maio, de educación. 

 

https://www.edu.xunta.gal/portal/sites/web/files/anunciog0598-040222-0004_gl.pdf
http://www.xunta.gal/dog/Publicados/2013/20130315/AnuncioG0164-120313-0006_gl.pdf
http://www.xunta.gal/dog/Publicados/2017/20170201/AnuncioG0164-260117-0001_gl.pdf

Solicitudes 
Ordinaria: Alumnado que se incorpora ao sistema educativo, cambia de centro e cando as solicitudes de reserva sexan 

superiores ás prazas disponibles   Solicitude: Formulario ED550B 

Prazo e lugares de presentación 
  

 Admisión: do 1 ao 20 de marzo ambos incluídos. A solicitude preferiblemente cubrirase na aplicación admisionalumnado e 

presentarase en Sede Electrónica ou, de forma presencial, no centro escollido en 1º lugar. ÚNICA SOLICITUDE 

Documentación 

 Copia do DNI da persoa solicitantes e dos membros da unidade familiar (cando non autorice a súa consulta) 

 Copia do libro de familia 

 Documento acreditativo de estar en disposición de reunir os requisitos académicos exixidos en cada nivel educativo 

Criterios de baremo 

 Existencia de irmás ou irmáns matriculadas/os no centro: 8 puntos polo primeira/o e 2 puntos por cada unha/un dos restantes, 
co máximo de 14 puntos. 

 Nai, pai, titora ou titor que traballe no centro: 3 puntos 

 Proximidade do centro ao domicilio familiar ou ao lugar de traballo dos proxenitores ou titores: ata 8 puntos 

 Renda anual per cápita da unidade familiar, respecto ao indicador público de renda de efectos múltiples (IPREM): ata 3 puntos 

 Condición de familia numerosa: ata 3 puntos 

 No caso de irmáns nados dun parto múltiple, sempre que soliciten o mesmo centro: 8 puntos se son dous; e 10 puntos se son 
máis de dous. 

 Condición de familia monoparental: 2 puntos 

 Concorrencia de discapacidade na alumna ou alumno, ou en calquera dos seus proxenitores, titores, irmás ou irmáns: ata 4 
puntos 

 Por condición de vítima de violencia de xénero de calquera dos membros computables da unidade familiar: 2 puntos 

 Por condición de vítima de terrorismo de calquera dos membros computables da unidade familiar: 2 puntos 

 Criterio establecido polo CENTRO:  SOLICITAR UN CENTRO PÚBLICO COMO PRIMEIRA OPCIÓN : 1 punto 

Asignación de prazas 

 Asignaranse de conformidade coa puntuación acadada por cada alumna ou alumno, tendo en conta a orde de prioridade 
expresada na solicitude. 

 
No caso de empate na puntuación final, resolverase atendendo á maior puntuación en cada un dos criterios seguindo a 
mesma orde na que aparecen no apartado anterior. De persistir o empate, este resolverase conforme ao resultado do 

sorteo público que realiza anualmente esta consellería 

Publicación de listaxes 

 Provisional: Cada centro publicará as listaxes provisionais de alumnado admitido e excluído para cada curso, por orde da 
puntuación total obtida, antes do 25 de abril de cada ano. O prazo de reclamación de puntuacións é de 5 días 
hábiles dende o seguinte á súa publicación 

 Definitiva: Unha vez resoltas as reclamacións, os centros publicarán as listaxes definitivas antes do 15 de maio 

As persoas solicitantes que conten cun certificado dixital ou chave365 poderán consultar as listaxes correspondentes á súa 
solicitude ou solicitudes a través da aplicación admisionalumnado 

Matrícula 
O alumnado admitido formalizará a súa matrícula no centro educativo correspondente, do 20 ao 30 de xuño 

 

RESUMINDO: 
 

https://www.edu.xunta.gal/portal/familiasealumnado/escolarizacioneadmision
https://www.edu.xunta.gal/portal/sites/web/files/ed550b-g.pdf
https://www.edu.xunta.gal/portal/familiasealumnado/escolarizacioneadmision
https://www.edu.xunta.gal/admisionalumnado/
https://www.edu.xunta.gal/portal/familiasealumnado/escolarizacioneadmision
https://www.edu.xunta.gal/portal/familiasealumnado/escolarizacioneadmision
https://www.edu.xunta.gal/portal/familiasealumnado/escolarizacioneadmision
https://www.edu.xunta.gal/portal/familiasealumnado/escolarizacioneadmision
https://www.edu.xunta.gal/axudaplicacion/AxudaNonIncrustadaCache.do?claveBusca=axuda_cas_comun&idTipoContido=4
https://www.edu.xunta.gal/admisionalumnado/
https://www.edu.xunta.gal/portal/familiasealumnado/escolarizacioneadmision

